水蜜桃   潘艷姿
    水蜜桃是桃仔類的一種，字面上有「水」有「蜜」，未曾食著，道對伊好感！若擱鼻著伊散發出來的香味，引人一種甜甜的思慕，實在有夠迷人！
因為農業科技的進步，加水蜜桃即種果子，改良到大粒擱香又擱甜！每一遍食著伊，真自然而然的會對即塊土地，充滿讚嘆和感恩！
若講著食水蜜桃，一定毋通出力大嘴咬，上好是身軀洗清氣，穿一領輕鬆的衫，樵一位好位坐落來，即將洗過的水蜜桃，提咧手裡斟酌欣賞、慢慢享用，即個時陣你會感受著一陣高度的幸福和罕即有的滿足！
莫怪！有人會提伊來比併做查某囝仔的胸崁，真正是有夠高明！

